
DIAGNOSES SPECIERUM

NOVARUM GENERIS GYPSOPHILA L.
autore

B. SCHISCHKiN

1. Gypsophila Steupii Schisk., sp. nov. (§ Cespitosae Boiss. Ft. or. I;

p. 535). — Rhizoma crassiusculum longuin, repens, caules paucos et
stolones breves dense foliatos gerens. Caules floriferi a basi adscen-

dentes, erccti vel interdum flexuosi, simplices vel superne ramosi,

glaberrimi, 30-40 cm. alti. Folia stolonum anguste linearia, 5-10 cm.

longa, 1,5-2 mm. lata ; folia caulina 4-5-paria internodiis muito bre-

viora, 1,5-3 cm. tantum longa. Cymae parum numerosae, congestae,

capitulum laxiusculum unicum constituentes. Bracteae ovato-lanceo-

latae, acuminatae, praeter nervum excurrentem omnino scariosae.

Pedicelli glabri, 4-6 mm. longi. Calyx campanulatus, 5-6 mm. longus,

glaberrimusad 1 /3 partitus, dentibus elliptico-oblongismargine membra-

naceis, apice obtusis vel breviter apiculatis. Petala alba, obovata, apice

truncato-retusa, calyce duplo longiora. Ovarium 15-16 ovulatum.
Caucasus occidentalis : in jugo Mrzakan, ad fontes fiuv. Tsitse (W.

Steup, fl. 4. VII. 1921) ; in faucibus fl. Mzymta, ad rupibus Achtsu

(W. Steup, fl. 25. V. 1925, typus in herb. Horti Petropolitani).
Affinis G. tenuifoliae M. Bieb. var. subcapitatae Rupr. et G. rupestri

(Baumg.) Reich., a priori caulibus altioribus, foliis longioribus, pedi-
cellis brevioribus, floribus majoribus, a posteriori pedicellis glaberrimis,
calycibus petalisque majoribus distincta.

2. Gypsophila gracilescens Schisk., sp. nov. (§ Paniculatae Boiss.
I. c. — Perennis; rhizoma breve caules paucos fascicuiosque folio-
rum emittens. Caules erecti, a medio ramosi; glabri, 20-25 cm. alti,
ramulis erecto-patulis brevibus. Folia radicalia anguste linearia, glabra,
obtusa, 3-4 cm. longa, 0,5-1 mm. lata; caulina eis similiased breviora.

Candollea III, octobre 1928.

Bracteae lineares, herbaceae, marginibus anguste albo-membranaceae ;

pedicelli filiformes, glaberrimi, 6-15 mm. longi. Calyx late campanu-
latus, viridis, glaber, 3-4 mm. longus, ad medium divisus, lobis ovatis
subacutis. Corolla calyce suhtripJo longior, petalis roseis, late cuneato-

linearibus, apice truncato-retusis. Ovarium 16ovuIatum. Capsula ignota.
Armenia turcica : in jugo Tschingil, inter pag. Ijjdyr et opp. Bajazet,

in clivis subalpinis ca. 1.800 m. alt. (B. Schischkin, fl. 15. V. 1916, typus
in herb. Tomsk.).

Similis est G. eleganti M. Bieb., sed perennnitate, foliis anguste
linearibus (0,5-1 mm. latis), bracteis herbaceis sat diversa. A 0. diffusa
Fisch, et Mey. differt calycibus majoribus (usque ad 4 mm. longis nec

2,5), foliis angustioribus, pcdicellis glaberrimis (nec glandulosis), bracteis

herbaceis petalisque roseis (nec albis).

3. Gypsophila albida Schischk., sp. nov. (§ Paniculatae Boiss. I. c.).

— Perennis ; caules, glabri, ad 50 cm. alti, e medio et infra subdicho-
tome in panicu lainlaxiusculam, glanduloso-pilosam exceuntes. Folia
ovato-lanceolata, acuta, subtrinervia, nervis lateralibus interduni vix
perspicuis, glabra, marginibus sub lente papillosa, 2-3 cm. longa, I cm.
lata. Bracteae triangulares, membranaceae, margine glandulosae,
acutae. Cymulae numerosae, parviflorae, subconfertae ; flores in pedi-
cellis glandulosis, brevibus, 1-4 mm. longis. Calyx turbinato-campa-
nualatus, 3 mm. longus, dense albo-pruinosus et interduni parce glan-
dulosus, nervis viridibus angustis, ad medium partitus, dentibus ovatis,
albo-marginatis, acutis. Petala oblonga, apice vix retusa, in unguem
attenuata, calyce l1/? longiora, alba. Ovarium 15-16 ovulatum.
Capsula ignota.

Transcaucasia : distr. Nachitschevan prope Kunnjum (W. Lipskyi,
fl. 2. V111.1893, typus in herb. Horti Petropolitani et in herb. Delessert).

G. simulatrici Bornm. et Woron. proxima, differt ramificationibus
superioribus pedicellisque glanduloso-pupescentibus (nec glaberrimis),
foliis latioribus, bracteis triangularibus (nec minutis linearibusque),
calyce majore, dentibus calycinis acutis (nec obtusissimis, brevissime

mucronulatis).

4. Gypsophila Briquetiana Schischk., sp. nov. (§ Suffruticosae Boiss.

I. c.). — Suffrutex nanus, 5-8 cm. altus, dense ramosus, ramulis brcvi-

bus, glabris. Folia infima densiuscule conferta, crassiuscula, linearia,
falcato-incurva, acuta, margine et ad.nervum scabrida, 1-3 cm. longa,
1-2 mm. lata. Folia ramulorum pauca, eis similia sed breviora, 2-5 mm.
tantum longa. Bracteae parvae, subacutae, scariosae. Cymulae 5-8-

florae, terminales, laxe corymbosae, pedicellis glaberrimis calyce Ion-

gioribus brevioribusve. Calyx campanulatus, glaber, inter nervös late
membranaceaus, 3-3,5 mm. longus, ad medium lobatus, dentibus

ovatis, obtusis, nervo excurrente obsolete mucronulatis. Petala pallide
rosea, apice rotundata, calycem P/a-pIo superantia. Ovarium 8-ovu-
latum. Capsula ignota.

Armenia turcica : sandshak Erzerum, in declivitatibus meridiona-
libus siccis jugi Karakola non procul ab oppido Chnys-Kala in regione
montana, alt. ca. 1700 m. (W. Saposhnikov et B. Schischkin, fl. 26.

V11. 1916, typus in herb. Delessert et in herb. Tomskense).
Affinis G. brachypetalae Trautv., sed differt caulibus pumilis suffru-

tescentibus, foliis parvis (nec usque ad 5 cm. longis), bracteis omnino

scariosis, calycibus brevioribus, cymulis laxis (nec dense corymbosis)'
Non dissimilis est atque G. Nabelekii Schischk., nom. nov. [= G*

lignosa Nabel. Iter persico-turcicum, Pars 1, p. 42 (1923) non G.

lignosa Hemsl. et Lace in Journ. Linn. Soc. XXVIII (1891), p. 322] a

qua differt foliis anguste linearibus (nec lineari-lanceolatis), marginibus
et nervo medio scabris (nec glabris), petalis apice integris (nec retusis),

cymulis laxe 5-8-floris (nec congestis 2-3-floris).

5. Gypsophila Lipskyi Schischk., sp. nov. (§ Suffruticosae Boiss.
1. c.). — Basi suffrutescens, dense ramosa, ramis erectis, in parte
inferiore minute papillosis, superne glabris, ramulosis, 10-20 cm. altis.
Folia pauca anguste-linearia, crassiuscula, uninervia, glabra, marginibus

scabra, acuta,ad 1 cm. longa, 0,5-0,7 mm. crassa, internodiis
multo breviora. Bracteae minutae, ovato-lanceolatae, acutae, herbaceae,

marginibus anguste scariosae. Cymulae pauciflorae; flores in pedicellis

glabris, 3-10 mm. longis, erectis. Calyx late campanulatus, glaber,
3 mm. longus, ad medium divisus, dentibus oblongis, margine scariosis,

apice obtusis subrotundatis. Petala rosea, oblongo-linearia, apice re-
tusa, calyce subduplo longiora. Ovarium 8 ovulatum.

Transcaucasia : Ganza (W. Lipskyi, fl. 26. VI. 1893, typus in herb.

Hort. Petropol. et herb. Delessert).

Similis G. curvifotiae Fenzl, sedcaulibushumilioribus, pedicellis caly-
cibusque glaberrimis, Iaciniis calycinis obtusis sat distincta. A G.

virgata Boiss. differt statura multo humiliorei foliis angustioribus
brevioribusque non caducis et calyce majore.

6 Gypsophüa syriaca Schischk., sp. nov. (§ Capitatae Boiss. 1. c.). —
Basi suffrutescens, ramiS numerosis, glabris simplicibus, gracilibus,
15-25 cm. altis, ad 1mm. crassis. Folia glabra, acuta, supra planiuscula
subtus convexa, in sectione transversali subtriquetra, internodiis
saepissinie breviora, 1-2 cm. longa, 0,5-0,8 min.cràssa. Flores subses-

siles parum numerosi in capitulum hemisphaericum, diametro 5-8 mm.,
basi foliis floralibus involucratum, dense congesti. Bracteae interflorales

oblongo-triangulares, margine membranaceae, acuminate, floribüs
breviores. Calyx turbinato-campanulatus 3-4 mm. longus ad */» divisus,
dentibus obtusis nervo excurrente breviter apiculatis. Petala alba,

oblongo-linearia, calycem ad tertiam partem superantia. Stamina

exserta; styli ovario quadruplo longiores. Ovarium 8 ovulatum.
Syria borealis : Amanus, in monte Djuldjul, alt. 1500-2000 in. (M.

Haradjan, fl. VIII. 1911, typus in herb. Delessert).
Proxima G. sphaerocephalae Fenzl sed ramis tenuioribus brevioribusque,

foliis multo brevioribus, capitulis hemisphaericis, calycibus
ad tertium partem (nec ultra medium) divisis, dentibus obtusis vix
apiculatis (nec acuminatis) statim diagnoscitur.

